
Ydych chi’n cyfri’r camau bob dydd, yn ceisio cyrraedd y 10,000?  
Beth am ddod i’r Amgueddfa i weithio at y targed, drwy gerdded drwy ein horielau yn 
mwynhau gwaith celf gwych, cwrdd ag ambell ddeinosor, neu ddysgu mwy am fyd natur?CAMU ’MLAEN

LLWYBR 1

Ewch am dro drwy amser yn oriel Esblygiad Cymru, i 
ddarganfod sut le oedd Cymru filiynau o flynyddoedd 
yn ôl. Ar y daith hon byddwch yn cwrdd â deinosoriaid, 
mamoth blewog, a phob math o anifeiliaid eraill oedd 
arfer byw yng Nghymru. Cewch hefyd ddysgu mwy am 
y Dracoraptor - deinosor o Gymru!

TUA

O GAMAU
350

LLWYBR 2

O lan y môr i’r goedwig a thu hwnt - mae’r orielau 
Hanes Natur yn llawn o ryfeddodau byd natur. Mae’r 
oriel ar ddwy lefel, gyda grisiau i roi her ychwanegol 
i chi ar eich taith tuag at y 10,000! Mae pen y grisiau 
yn lle da i gael eich gwynt atoch, a gallwch fwynhau 
golygfa o’r oriel a’r siarc anferth sy’n hongian o’r to.

Cewch gwrdd â rhai o’n hoff sbesimenau, yn cynnwys 
Billy y morlo, y morfil cefngrwm, a’r môr-grwban 
lledraidd mwyaf erioed!

TUA

O GAMAU
550

LLWYBR 3

Mae’r orielau celf yn gartref i un o gasgliadau celf 
gorau Ewrop. Ar hyn o bryd mae rhai orielau ar gau 
oherwydd gwaith ar y to. Ond bydd y llwybr hwn yn 
mynd â chi drwy rhai o’r prif gasgliadau, lle cewch 
weld gwerth 500 blynedd o baentiadau, darluniau, 
cerfluniau, ffotograffau a cherameg.

Cymerwch seibiant i ryfeddu at ein casgliad rhyfeddol 
o baentiadau Argraffiadol, sy’n cynnwys enwau mawr 
fel Monet, Renoir a Van Gogh.

TUA

O GAMAU
500

Lloriau uwch Llawr gwaelod

Lloriau uwch (lefel 4 a 5)

Celf Hanesyddol (orielau 1-7)
Celf Argraffiadol a Modern (orielau 11-13)

Amcangyfrifon yw’r rhifau uchod, a gallant amrywio rhwng teclynnau cyfri camau.


